
«ՊԵՏԱԿԱՆ ՊԱՇՏՈՆՆԵՐ ԵՎ ՊԵՏԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ՎԱՐՁԱՏՐՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. Հեռուստատեսության և ռադիոյի հանձնաժողով
	07.12.2023

	
	N Ե/02/04.1/704-23

	Ի պատասխան Ձեր 2023 թվականի դեկտեմբերի 04-ի թիվ /46․3/41710-2023 գրության՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ կատարելու մասին» օրենքի նախագծի վերաբերյալ առաջարկություններ և դիտողություններ ներկայացնելու մասին, հայտնում ենք, որ ՀՀ Սահմանադրության և  «Տեսալսողական մեդիայի մասի» օրենքի համաձայն Հեռուստատեսության և ռադիոյի հանձնաժողովը կազմված է յոթ անդամից, որն իր կազմից ընտրում է հանձնաժողովի նախագահ:
ՀՀ Սահմանադրության 197-րդ հոդվածի 1-ին և 2-րդ կետերը սահմանում են․
«1. Հեռուստատեսության և ռադիոյի հանձնաժողովը կազմված է յոթ անդամից:
2. Հեռուստատեսության և ռադիոյի հանձնաժողովի անդամներին Ազգային ժողովի իրավասու մշտական հանձնաժողովի առաջարկությամբ ընտրում է Ազգային ժողովը` պատգամավորների ընդհանուր թվի ձայների առնվազն երեք հինգերորդով, վեց տարի ժամկետով: Հեռուստատեսության և ռադիոյի հանձնաժողովն իր կազմից ընտրում է հանձնաժողովի նախագահ: Նույն անձը չի կարող ավելի քան երկու անգամ անընդմեջ ընտրվել Հեռուստատեսության և ռադիոյի հանձնաժողովի անդամ, ներառյալ հանձնաժողովի նախագահ»։
Ելնելով վերոգրյալից առաջարկում ենք ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ կատարելու մասին» օրենքի նախագծի 1-ին հոդվածի 2-րդ կետից հանել «Հեռուստատեսության և ռադիոյի հանձնաժողովի նախագահի տեղակալ» բառերը։
	Ընդունվել է:
Նախագծում կատարվել է համապատասխան փոփոխություն։


	2. Ֆինանսների նախարարություն
	18.12.2023

	
	N 01/8-3/24672-2023

	ՀՀ ֆինանսների նախարարությունը քննարկել է  Ձեր 04․12․2023թ․ № /46.3/41708-2023 գրությամբ ներկայացված ««Պետական պաշտոն և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ կատարելու մասին» ՀՀ օրենքի նախագիծը (այսուհետ՝ Նախագիծ) և հայտնում է հետևյալը.
Նախագծով առաջարկվում է ՀՀ հեռուստատեսության և ռադիո հանձնաժողովի (այսուհետ՝ Հանձնաժողով) նախագահի, տեղակալի և անդամների համար սահմանված պաշտոնային դրույքաչափի հաշվարկման համապատասխանաբար՝ 10, 8 և 7.5 գործակիցները համապատասխանեցնել անկախ մարմնի (Կենտրոնական ընտրական հանձնաժողով) նախագահի, տեղակալի և անդամների համար սահմանված պաշտոնային դրույքաչափի հաշվարկման համապատասխանաբար՝ 14, 12 և 10  գործակիցներին:
Նախագծին կից ներկայացված հիմնավորումների համաձայն Նախագծի ընդունումը կհանգեցնի ՀՀ պետական բյուջեից լրացուցիչ միջոցներ հատկացնելու անհրաժեշտության՝ տարեկան շուրջ 38.0 մլն դրամի չափով:
Հաշվի առնելով վերը նշվածը, առաջարկում ենք ֆինանսական միջոցների հատկացման հարցը դիտարկել 2025 թվականի պետական բյուջեի կանոնակարգված գործընթացի շրջանակներում:
          Միաժամանակ առաջարկում ենք աշխատանքի վարձատրության կարգավորումներին անդրադառնալ ընդհանուր համատեքստում՝ Հանրային կառավարման բարեփոխումների ռազմավարության շրջանակներում:
	Ընդունվել է ի գիտություն:
Հարկ է նշել, որ տարեկան 38 մլն դրամի չափով ՀՀ պետական բյուջեից լրացուցիչ միջոցների հատկացման չափը Նախագծի հիմնավորման մեջ նշվել է Ֆինանսների նախարարության կողմից կատարված հաշվարկների հիման վրա, որը Ֆինանսների նախարարության կողմից պաշտոնական գրությամբ ներկայացվել է Հեռուստատեսության և ռադիոյի հանձնաժողով։



	3. Արդարադատության նախարարություն
	16.01.2024

	
	N /27.3/1593-2024

	1. ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասի 1-ին և 2-րդ կետերով նախատեսված փոփոխության փոխարեն առաջարկում ենք հեռուստատեսության և ռադիոյի հանձնաժողովի նախագահի և հեռուստատեսության և ռադիոյի հանձնաժողովի անդամի դրույքաչափերի հաշվարկման գործակիցը նախատեսել առանձին տողով՝ նկատի ունենալով, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի Հավելված 1-ում յուրաքանչյուր պաշտոն, անկախ միևնույն գործակից ունենալուց, սահմանված է առանձին տողով: 
2. Նախագծի 1-ին հոդվածի 1-ին մասի 3-րդ, 4-րդ և 5-րդ կետերում «ուժը կորցրած ճանաչել» բառերն առաջարկում ենք փոխարինել  «հանել» բառով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի պահանջները:
	1․ Ընդունվել է ի:
Նախագծում կատարվել են համապատասխան փոփոխություններ։












2․ Ընդունվել է։
Նախագծում կատարվել են համապատասխան փոփոխություններ։




	4. Վարչապետի աշխատակազմի սոցիալական հարցերի վարչություն
	22.01.2024

	
	N 02/46.3/1848-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։



	5. Վարչապետի աշխատակազմի ֆինանսատնտեսագիտական վարչություն
	23.01.2024

	
	N 02/46.3/1848-2024

	Վարչության իրավասությունների շրջանակում առարկություններ չկան: Միաժամանակ հայտնում ենք, որ 2024 թվականի պետական բյուջեով Հեռուստատեսության և ռադիոյի հանձնաժողովի նախագահի և հանձնաժողովի անդամի հիմնական աշխատավարձի հաշվարկման գործակիցների բարձրացման ֆինանսավորման համար միջոցներ նախատեսված չեն:
	Ընդունվել է ի գիտություն։



	6. Վարչապետի աշխատակազմի պետաիրավական վարչություն
	25.01.2024

	
	N 02/46.3/1848-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։



	7. Վարչապետի աշխատակազմի իրավաբանական վարչություն
	25.01.2024

	
	N 02/46.3/1848-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։



	8. Փոխվարչապետ Մհեր Գրիգորյանի գրասենյակ
	29.01.2024

	
	N 02/46.3/1848-2024

	Նախագծի վերաբերյալ դիտողություններ և առաջարկություններ չկան։
	Ընդունվել է ի գիտություն։

